46. stjórnarfundur LSE, haldinn í Bændahöllinni 10. júní kl. 11:00 2008

Dagskrá:

1. Fundur settur. 
 
2. Aðalfundur LSE á Hvolsvelli – fundargerð. 
 
3. Ferð Björns til Norðurlanda. 
 
4. Málþing um brunavarnir. 
 
5. Tryggingar skóga. 
 
6. Brunavarnir. 
 
7. Úrvinnsla skógarafurða –  staða mála. 
 
8. Næsti aðalfundur LSE – tímasetning fundarins. 
 
9. Fjármál LSE. 
 
10. Heimasíða LSE. 
 
11. Blaðið Við skógareigendur - dreifing o.fl. 
 
12. Starf framkvæmdastjóra. 
 
13. Aðkoma landbúnaðarráðuneytis að málefnum skógarbænda. 
 
14. Kolefnismál.
15. Rannsóknir/fjármagn til rannsókna.

16. Önnur mál.

 Mættir til fundar: Edda Kr. Björnsdóttir, Björn B. Jónsson, Þorsteinn Pétursson, Ásvaldur Magnússon, Þórarinn Svavarsson, Rafn F. Johnson, Anna Ragnarsdóttir og Reynir Ásgeirsson sem ritaði fundargerð.

Edda formaður setti fund og bauð fundarmenn velkomna og lýsti ánægju sinni yfir að sjá varamenn mætta en kvaðst sakna Stefáns Á. Jónssonar.

Björn framkvæmdastjóri lagði fram fundargerð síðasta aðalfundar til skoðunar og afgreiðslu og var hún samþykkt. Hann lagði jafnframt fram stutt yfirlit um fundinn. Þar gat hann þess að þátttaka var vonum framar og að framkvæmd fundarins hefði í heild tekist vel. Hann kom einnig með tillögur um ýmis atriði sem hann telur að betur megi fara í framtíðinni.

Edda upplýsti að fundarritun aðalfunda verði með skilvirkari hætti í framtíðinni og nefndi að Freyja Gunnarsdóttir hjá Héraðsskógum yrði stjórn innan handar í því efni.

Björn útbýtti minnispunktum um ferð sína til Norðurlanda 10. – 13. apríl s.l. Hann sagði að það hefði komið sér á óvart hve mikla áherslu samtök skógareigenda á Norðurlöndum leggja á viðskiptalegu hliðina í skógrækt en þeim mun minna á félagslega þáttinn. Hann sagðist velta því fyrir sér hvort það væri til eftirbreytni fyrir LSE. Hann þakkaði svo fyrir að hafa fengið að fara í þessa ferð sem hann taldi hafa verið mjög lærdómsríka. 

Björn skýrði frá málþingi um brunavarnir sem haldið var í Þrastarskógi 23. maí s.l. Þar kom m.a. fram að Norðmenn eru með sínar eigin tryggingar á skógum sínum. Viðlagatrygging mun svara fyrirspurnum frá LSE innan tíðar hvernig meta beri bótaskyldu. Góðir fyrirlesarar voru með ýmsan fróðleik er varða þetta mikla nauðsynjamál skógarbænda. Enn er þó margt óunnið í þessum efnum.

Fundað hefur verið um tryggingamál með Sjóvá sem hefur lýst því yfir að þeir vilji einskorða sína tryggingaábyrgð við bændaskóga.

Vinnsla skilmála er á lokastigi í hjá þeim og verða þeir kynntir fljótlega. Skógarbændum verður svo í sjálfsvald sett hvort þeir samþykkja skilmálana og tryggja sína skóga.
Björn óskaði eftir heimild til verja kr. 200.000 til útgáfu bæklings með  upplýsingum um tryggingamál fyrir skógarbændur og dreifa honum síðan til þeirra. Samþykkt.

Vélasamstæða er í smíðum í Kanada fyrir Guðmund Magnússon en hún mun framleiða viðarskífur til klæðninga á hús. Fyrirtækið Hestalist í Mosfellsbæ vill kaupa mikið af grisjunarvið til framleiðslu á spæni. Rætt var um að LSE standi fyrir sýningu um úrvinnslu og viðarnýtingu árið 2010.

Tillaga um að halda næsta aðalfund í Stórutjarnarskóla við Ljósavatn 18. september 2009 var samþykkt.

Fundurinn samþykkti að fela Birni að skrifa fjárlaganefnd og óska eftir fjárframlagi til reksturs samtakanna.

Björn hvatti til þess að upplýsingum um hverskonar viðburði tengdum skógrækt hjá aðildarfélögunum yrði komið á framfæri við Þórarinn Svavarsson, umsjónarmann heimasíðu LSE.

Almenn ánægja ríkir um útgáfu blaðsins „Við skógareigendur.” Áríðandi er að uppfæra félagaskrá reglulega svo dreifing blaðsins gangi sem best. Þorsteinn sagði frá tillögu sem lögð var fram á stjórnarfundi FSH um að senda eitt eintak af blaðinu inn á hvert heimili í landinu til kynningar á samtökunum. Þorsteinn lagði áherslu á að vanda sérstaklega til þeirrar útgáfu. Var gerður góður rómur að þessu og nefnt að gera þetta í sambandi við sýninguna.

Björn benti á nauðsyn þess að landbúnaðarráðuneytið setji stjórnum verkefnanna starfsreglur eins og lög gera ráð fyrir. Framkvæmdastjórar verkefnanna hafa kallað eftir þeim og talið rétt að LSE geri það líka.

Þorsteinn ræddi um taxtaútreikninga vegna vinnu við skógrækt og taldi að þeir hækkuðu ekki í samræmi við almennt verðlag og ekkert samráð væri haft við skógarbændur. Björn sagði að framkvæmdastjórar verkefnanna legðu fram tillögur fyrir stjórnirnar á hverju ári til afgreiðslu. Hann taldi eðlilegt að stjórnir skógarbændafélaganna fengju þessar tillögur til umsagnar áður en þær hlytu endanlega afgreiðslu frá verkefnunum.

Skilgreina þarf betur og samræma eftir föngum hvað landshlutaverkefnin telja vera samþykktan kostnað vegna skógræktar.

Björn lýsti vonbrigðum með að enginn skyldi hafa fengist til að votta kolefnisbindingu í skógi. Miklar umræður urðu um kolefnismál sem verða án efa eitt stærsta viðfangsefni samtakanna á næstu árum. Landsbankinn hefur lýst áhuga sínum á að veita fjármagni til þessa málefnis en setur spurningarmerki við tímasetningu um sölu á kolefniskvóta vegna núverandi óróa á fjármálamarkaði. Jafnframt er það skoðun bankans að rétt sé að allt landið verði undir í þeim efnum. 

Rætt var um að reyna að koma á fundi með hagsmunaaðilum hið fyrsta. 

Björn lagði fram Exel skjal sem sýnir tímafjölda og þau verkefni sem hann hefur fengist við frá því að hann hóf störf í mars s.l. Þetta eru liðlega 300 klukkustundir alls.

Hann gat þess að samkvæmt ráðherraskipun myndu 2% af veittu fjármagni til verkefnanna á næsta ári renna til rannsóknarstöðvarinnar að Mógilsá. Ekkert samráð hefur verið haft við landshlutaverkefnin og ekki verður séð að stuðst sé við lagaákvæði vegna þessa ráðahags. Stjórnarmenn eru hvattir til að ræða þennan gjörning við ráðherra ef færi gefst í sumar

Björn sagði frá fyrirhugaðari landbúnaðarsýningu á Hellu í ágúst n.k. Stefnt er að því að LSE og SLS verði með bás á sýningunni ásamt Skógrækt ríkisins og Skóræktarfélagi Íslands. Hann benti á Morgunblaðið sem vettvang fyrir fréttaflutning frá LSE. Að lokum gat hann þess að í framtíðinni þyrftu samtökin sérstakan starfsmann til að sinna úrvinnslumálum.

Dagskráin tæmd og fundi slitið klukkan 16:00







Reynir Ásgeirsson, ritari

 
